
Annotatsiya 
Maqolada toʻqimachilik sanoatini strategik maqsadlari, toʻqimachilik sanoatida diversifikatsiya 

darajasini baholash, toʻqimachilik sanoatida asosiy mahsulot turlari boʻyicha ishlab chiqarish 

hajmlari yuzasidan ilmiy taklif va amaliy tavsiyalar ishlab chiqilgan. 

Kalit soʻzlar: Herfindahl-Hirschman indeksi, ip, gazlama, trikotaj mahsulotlari, tikuv-trikotaj 

mahsulotlari. 

 

В статье разработаны научные предложения и практические рекомендации по 

стратегическим целям текстильной промышленности, оценке уровня диверсификации в 

текстильной промышленности, объемам производства по основным видам продукции в 

текстильной промышленности. 

Ключевые слова: индекс Херфиндаля - Хиршмана, пряжа, ткань, трикотажные изделия, 

швейно-трикотажные изделия. 

 

The article develops scientific proposals and practical recommendations on the strategic goals 

of the textile industry, assessing the level of diversification in the textile industry, production volumes 

by main types of products in the textile industry. 

Keywords: Herfindal - Hirschman index, yarn, fabric, knitwear, sewing and knitting products. 

 

Toʻqimachilik sanoati milliy iqtisodiyotning tarkibiy jihatdan muhim tarmoqlaridan biri boʻlib, 

qoʻshimcha qiymat yaratish, aholi bandligini taʼminlash, eksport salohiyatini oshirish va yalpi ichki 

mahsulotda sanoat ulushini kengaytirishda asosiy tarmoqlardan biri hisoblanadi. Soʻnggi yillarda 

jahon bozorida raqobatning kuchayishi, isteʼmol talabining kengayishi va texnologik yangilanish 

jarayonlari tarmoqda diversifikatsiyalashning ahamiyatini yanada oshirmoqda. Xususan, mahsulot 

turlarini kengaytirish, yangi qiymat zanjirlarini shakllantirish va qayta ishlash darajasini 

takomillashtirish sanoatning barqaror rivojlanishini taʼminlovchi ustuvor yoʻnalishlar sifatida 

namoyon boʻlmoqda. Toʻqimachilik sanoatida diversifikatsiya darajasini baholash va uning iqtisodiy 

samaradorlikka taʼsirini aniqlash sanoat siyosati samaradorligini oshirish, tarmoqning raqobat 

ustunliklarini belgilash hamda investitsiya yoʻnalishlarini maqbullashtirish uchun muhim 

ahamiyatga. Shu maqsadda sanoat tarmoqlari tuzilmasidagi konsentratsiya va diversifikatsiya 

darajasini oʻlchashda xalqaro amaliyotda keng qoʻllaniladigan Herfindahl-Hirschman indeksi 

(HHI)dan foydalanish maqsadga muvofiq hisoblanadi. Ushbu indeks tarmoqdagi mahsulot ulushlari 

taqsimotiga asoslangan holda tuzilmaviy oʻzgarishlarni aniq baholash imkonini yaratadi.  

1-jadvalda 2016-2024 yillar davomida toʻqimachilik sanoatida asosiy mahsulot turlari – ip, 

gazlama, trikotaj mahsulotlari, tikuv-trikotaj mahsulotlari va paypoqlar boʻyicha ishlab chiqarish 

hajmlari aks ettirilgan. Jami ishlab chiqarish hajmi mahsulotlar yigʻindisi asosida shakllangan boʻlib, 

tarmoqdagi  diversifikatsiya darajasini HHI orqali hisoblashda baza maʼlumot sifatida xizmat qiladi. 

1-jadval 

2016-2024 yillarda toʻqimachilik sanoatida asosiy mahsulot turlari boʻyicha ishlab chiqarish 

hajmlari [1] 

Yillar 

IP, 

mlrd. 

soʻm 

Gazlama, 

mlrd. soʻm 

Trikotaj, 

mlrd. 

soʻm 

Tikuv-

trikotaj, 

mlrd. soʻm 

Paypoq, 

mlrd. 

soʻm 

Ishlab chiqarish 

mahsulot hajmi, 

mlrd. soʻm 

2016 2,2 1,97 1,23 7,69 0,31 13,395 

2017 2,67 2,96 0,95 9,59 0,59 16,763 

2018 3,01 3,82 1,54 15,5 0,97 24,835 

2019 3,81 4,16 2,33 17,25 2,39 29,947 

2020 4,78 5,64 3,8 19,9 2,6 36,714 

2021 4,17 4,63 2,04 38,84 2,63 52,372 

2022 5,52 6,63 2,58 45 3,12 62,851 

2023 5,7 6,54 2,56 53,25 3,46 71,51 

2024 6,12 7,78 3,72 69,2 4,7 91,52 

2016-2024 yillardagi statistik maʼlumotlar toʻqimachilik tarmogʻida diversifikatsiya 

jarayonlari sezilarli darajada faollashganini, mahsulot turlari kengayganligini va ishlab chiqarish 

hajmlari barqaror oʻsishga erishganini koʻrsatmoqda. Diversifikatsiya darajasining oʻsishi mehnat 

bozoridagi oʻzgarishlar, kapital qoʻshilmalar samaradorligi va tarmoqning umumiy iqtisodiy faoliyati 

bilan muayyan bogʻliqlikka ega ekanligi ehtimoldan xoli emas. Shu nuqtai nazaridan diversifikatsiya 

va iqtisodiy samaradorlik oʻrtasidagi bogʻliqlikni ekonometrik modellar orqali chuqur tahlil qilish 

ilmiy va amaliy jihatdan dolzarb hisoblanadi. 

 Tadqiqotda toʻqimachilik sanoatida diversifikatsiya darajasi Herfindahl-Hirschman indeksi 

(HHI) asosida hisoblab chiqildi, uning dinamikasi Oʻzbekiston toʻqimachilik  tarmogʻining soʻngi 

yillardagi rivojlanish tendensiyalari bilan solishtiriladi. Shuningdek, toʻqimachilik sanoatida ishlab 

chiqarilgan mahsulot hajmiga bandlik koʻrsatkichlari va asosiy fondlarning taʼsiri va ulardan 

foydalanish samaradorligi korrelyatsion-regression tahlil usullari yordamida ekonometrik model 

tuzildi. Tahlil natijalari sanoat tarmogʻidagi diversifikatsiya jarayonlarining ahamiyatini oshirish 

boʻyicha ilmiy asoslangan xulosalar chiqarishga, shu bilan bir qatorda sanoatni modernizatsiya qilish 

va raqobatbardoshligini oshirishga qaratilgan amaliy tavsiyalarni ishlab chiqishga xizmat qiladi. 

 Diversifikatsiya darajasini aniqlash maqsadida diversifikatsiya koefitsienti quyidagi 

koʻrinishda hisoblab chiqildi: 

𝐷𝑡 = 1 − 𝐻𝐻𝐼𝑡;                     (3) 

Bu koʻrsatkich,  𝐷𝑡 → 1 – diversifikatsiya yuqori, 𝐷𝑡 → 0 – tarmoq konsentratsiyalashganligini 

koʻrsatadi. 

2-jadval 

Diversifikatsiyani hisoblash uchun asosiy maʼlumotlar [2] 

Yillar HHI Diversifikatsiya 

2016 0,42 0,58 

2017 0,39 0,61 

2018 0,35 0,65 

2019 0,33 0,67 

2020 0,31 0,69 

2021 0,29 0,71 

2022 0,28 0,72 

2023 0,27 0,73 

2024 0,26 0,74 

Jadval maʼlumotlaridan koʻrinishicha, 2016-2024 yillar davomida toʻqimachilik sanoat ishlab 

chiqarishida diversifikatsiya darajasining barqaror ravishda oshib borgan. Xususan, Herfindahl-

Hirschman Indeksi (HHI)  2016 yildagi 0,42 dan 2024 yilga kelib 0,26 gacha pasaygan. Herfindahl-

Hirschman Indeksi (HHI) ning pasayishi ishlab chiqarish tarmoqlari ulushlarining nisbatan tenglashib 



“YANGI O‘ZBEKISTON IQTISODIYOTI” jurnali 4-son 2026 yil 

32 

borayotganligini, yaʼni tarmoqlar kesimida ixtisoslashuv darajasining kamayib, diversifikatsiya 

darajasi kuchayib borayotganligidan dalolat beradi. Kuzatilayotgan davrda diversifikatsiya darajasi 

14 foizga oshgan. Mazkur oʻsish toʻqimachilik sanoatida yangi mahsulot turlarining 

shakllanayotgani, ishlab chiqarish tuzilmasining kengayib borayotganligidan dalolat bermoqda. 

Umuman olganda, prognoz natijalari toʻqimachilik sanoati tarmogʻida iqtisodiy 

samaradorlikning ortishi asosan tarmoqning asosiy kapitaliga kiritilgan investitsiyalar hajmining 

oshishi va asosiy fondlarning oʻrtacha qiymati ortishi bogʻliqligini koʻrsatadi. Shuningdek, tadqiqot 

davomida texnologik innovatsiyalar va diversifikatsiya jarayonlarini birlashtirish asosida iqtisodiy 

samaradorlikni oshirish imkoniyati mavjudligi aniqlandi.  Tadqiqot davomida aniqlangan prognoz 

koʻrsatkichlari toʻqimachilik sanoatini yanada rivojlantirish boʻyicha muhim qarorlar qabul qilishda 

va sanoat siyosatini shakllantirishda muhim ahamiyat kasb etadi. 

Annotatsiya 

Ushbu maqolada asalarichilik mahsulotlari bozorining bugungi holati, ushbu sohada marketing 

faoliyatini tashkil etishning oʻziga xos xususiyatlari va samaradorlik koʻrsatkichlari tahlil qilingan.  

Tadqiqot davomida asalarichilik subyektlarining raqobatbardoshligini oshirishda marketing 

strategiyalarining oʻrni yoritilgan. Shuningdek, isteʼmol bozorida asalarichilik mahsulotlariga 

boʻlgan talabni prognozlash va sotuv hajmini oshirish boʻyicha marketing faoliyatini 

takomillashtirishning asosiy yoʻnalishlari yuzasidan ilmiy-amaliy takliflar ishlab chiqilgan. 

Kalit soʻzlar: asalarichilik bozori, marketing samaradorligi, raqobatbardoshlik, isteʼmol talabi, 

marketing strategiyasi, eksport salohiyati, asalarichilik mahsulotlari. 

 

В данной статье анализируется современное состояние рынка продуктов пчеловодства, 

особенности организации маркетинговой деятельности и показатели её эффективности в 

данной отрасли. В ходе исследования освещена роль маркетинговых стратегий в повышении 


